
"Službene novine Kantona Sarajevo" broj: 15/05

Ministarstvo za rad, socijalnu politiku,
raseljena lica i izbjeglice  

Na osnovu člana 41. i 45. Zakona o kantonalnoj 
upravi ("Službene novine Kantona Sarajevo", broj 
20/01), a u skladu sa članom 10. Uredbe o 
subvencioniranju troškova grijanja ("Službene 
novine Kantona Sarajevo", broj 4/05), ministar za 
rad, socijalnu politiku, raseljena lica i izbjeglice 
Kantona Sarajevo, donosi  

UPUTSTVO  

ZA PRIMJENU UREDBE O SUBVENCIONIRANJU TROŠKOVA
GRIJANJA  

Član 1.  

Ovim uputstvom propisuje se način podnošenja 
zahtjeva za ostvarivanje prava na subvencioniranje
troškova grijanja (u daljnjem tekstu: 
subvencioniranje) iz Uredbe o subvencioniranju 
troškova grijanja ("Službene novine Kantona 
Sarajevo", broj 4/05) (u daljnjem tekstu: Uredba) i 
vođenje evidencije korisnika subvencioniranja.  

Član 2.  

Zahtjev za ostvarivanje prava na subvencioniranje 

troškova grijanja iz Uredbe podnose nosioci 
domaćinstva ili članovi njihovog porodičnog 
domaćinstva.  

Obrazac zahtjeva za ostvarivanje prava na 
subvencioniranje, kao i obavještenje za građane 
putem sredstava informisanja sačiniće JU 
"Kantonalni centar za socijalni rad" Sarajevo.  

Član 3.  

Na osnovu rješenja kojima se priznaje pravo na 
subvencioniranje JU "Kantonalni centar za socijalni 
rad" Sarajevo - Službe socijalne zaštite sačinit će 
spiskove korisnika ovog prava.  

U spiskove se unosi: prezime i ime korisnika, 
adresa stanovanja, mjesna zajednica, šifra 
potrošača (za centralno grijanje i prirodni gas).  

Po sačinjavanju spiskova isti se kompletiraju i 
objedinjuju u JU "Kantonalni centar za socijalni rad" 
Sarajevo - Službi za pravne poslove, koordinaciju i 
informisanje, odakle se dostavljaju ovom 
ministarstvu i javnim komunalnim preduzećima.  

Član 4.  

Ovo uputstvo stupa na snagu danom donošenja i 
objavit će se u "Službenim novinama Kantona 
Sarajevo".  

